
Terma shpjegues shqip-anglisht 
Ligji mbi VSM 

 

Law on SEA  
(SEA Law) 

-Ligji Nr. 91, i miratuar nga Parlamenti i Shqipërisë, datë 28 shkurt 
2013: “Mbi Vlerësimin Strategjik Mjedisor”. Ky Ligj  është në 
përputhje të plotë me Direktivën mbi Vlerësimin Strategjik Mjedisor; 

-Law No. 91, of the Albanian Parliament, of February 28. 2013: “On 
Strategic Environmental Assessment”.  
Law is in full compliance with the EU SEA Directive  

Ligji mbi VNM 

 

 
Law on EIA 
(EIA Law) 

-Ligji Nr. 10440, miratuar nga Parlamenti i Shqip ëris ë dat ë 07 
korrik 2011: “Mbi Vler ësimin e Ndikimit n ë Mjedis”. Ky Ligj  është në 
përputhje të plotë me Direktivën mbi Vlerësimin e Ndikimit n ë Mjedis 
(Direktiva mbi VNM); 

-Law No 10440, of the Albanian Parliament, of July 07. 2011: “On 
Environmental Impact Assessment”.  
Law is in full compliance with the EU EIA Directive  

VSM 

 

 

SEA 

-Vlerësimi Strategjik Mjedisor  është vlerësimi i ndikimeve të 
mundshme të vënies në jetë të një plani/programi, para se të merret 
vendimi për adoptimin e tij. Produkti kryesor i këtij vlerësimi  është 
Raporti përfundimtar i VSM, mbi bazën e të cilit gjykohet për 
miratimin ose jo të VSM; 

-Strategic Environmental Assessment is the evaluation of the likely 
significant environmental effects of implementing a plan/program 
before a decision is made to adopt it. The output of the SEA is the 
SEA Environmental report, based on which the related authorities 
should approve the SEA. 

1 Hyrje 
Master Plani i Gazit për Shqipërinë përfshn edhe dy TEC-e me Turbina Gazi me 
Cikël të Kombinuar (CCGT) të cilët parashikohen të ndërtohen në Korçë dhe 
Kuçovë, (shih hartat më poshtë). Kjo shtojcë e VSM është një vlerësim mjedisor i 
këtyre dy impianteve duke u përqëndruar kryesisht në fazën e shfrytëzimit të tyre. 

 

Figura 1-1: Vendi i mundshëm i ndërtimit të TEC-it të tipit CCGT në Korçë 

Figura 1-2: Vendi i mundshëm i ndërtimit të TEC-it të tipit CCGT në Kuçovë 

2 Konsiderata mbi vendin e ndërtimit 
Para se të përcaktohen dhe të vlerësohen zonat ku mund të ndërtohen këta TEC-e 
të tipit CCGT duhen njohur karakteristikat e tyre kryesore, kërkesat specifike mbi 
burimet natyrore (tokë, ujë, ajër, etj), si dhe ndikimet e mundshme kryesore 
negative e pozitive në mjedis. 

2.1 Kërkesat mbi përdorimin e tokës 
Kërkesat e TEC-eve për sipërfaqe toke varen nga madhësia e tyre. Për TEC-et e 
ardhshëm të tipit CCGT të Korçës e të Kuçovës, sipërfaqja e tokës së nevojshme 
për ndërtimin e secilit prej tyre do të jetë rreth 2 ha. 

2.2 Konsiderata të tjera 

 Prania e infrastrukturave të 2.2.1
energjisë elektrike dhe të 
gazit 

Përzgjedhja e vendosjes së TEC-eve të tipit CCGT duhet të marrë në konsideratë 
lidhjen me rrjetet e gazit dhe rrjetet e transmetimit të energjisë elektrike. Nëse 
ekzistojnë infrastruktura të tilla, është logjike që TEC-et të planifikohen në afërsi të 
këtyre infrastrukturave për të minimizuar nevojën e ndërtimit të infrastrukturave të 
reja dhe ndikimet mjedisore të lidhura me to. 

Lidhja me rrjetin e gazit  

TEC-i i Korçës do të furnizohet me gaz nga një pikë lidhjeje me gazsjellësin TAP, 
vendi më i përshtatshëm i të cilës është pranë fshatit Zëmblak (Figura 1-1). 

TEC-i i Kuçovës do të furnizohet me gaz nga një pikë lidhjeje me gazsjellësin TAP,  
vendi më i përshtatshëm i të cilës do të ishte midis fshatrave Poshnjë dhe Otllak, 
në zonën ku TAP kalon pranë qyteteve të Beratit dhe Kuçovës (Figura 1-2). 

Lidhja me rrjetin e energjisë elektrike 

Zona e mundshme për ndërtimin eTEC-it të Korçës ndodhet pranë nënstacionit 
elektrik të Zëmblakut dhe pranë dy linjave elektrike ajrore të tensionit të lartë 
(LATL): linjës 400 kV Shqipëri - Greqi, dhe linjës 110 kV që lidh nënstacionin e 
Zëmblakut me Korçën (Figura 1-1). 

Zona e mundshme për ndërtimin eTEC-it të Kuçovës ndodhet në afërsi të LATL të 
planifikuar 400 kV dhe linjave TL ekzistuese 220 kV që lidhin Elbasanin me Fierin, 
dhe me nënstacionin ekzistues të Kuçovës (Figura 1-2).  

Detajet e furnizimit me gaz dhe të lidhjes së këtyre dy impjanteve me rrjetin e 
planifikuara të transmetimit të energjisë elektrike do të analizohen gjatë hartimit të 
projektit të detajuar dhe VNM-së përkatëse. 

 Furnizimi me ujë ftohës 2.2.2
Një pjesë thelbësore e ciklit të prodhimit të energjisë nga TEC-et është ftohja me 
ujë e gazrave të djegur në mënyrë që të gjenerohet energji shtesë apo ngrohje 
qendrore. Për këtë arsye, TEC-et duhet të kenë pranë tyre burime të mjaftueshme 
ujore si det, liqen apo lumë. Si rredhojë, impjantet e tilla duhet të planifikohen në 
afërsi të burimeve ujore në mënyrë që të minimizohet gjatësia e tubacioneve të 
marrjes dhe shkarkimit të ujit dhe ndikimet mjedisore të lidhura me këto tubacione. 

Mënyra e ftohjes varet nga vendndodhja e TEC-it dhe sistemi i ftohjes që përdoret, 
i cila mund të jetë si më poshtë: 

1. Sistemet e drejtpërdrejta, të cilat e marrin ujin nga burimet e afërta (p.sh., 
lumë, liqen, akuifer, det), e qarkullojnë atë nëpër tuba për të thithur 
nxehtësinë nga avulli në kondensatorë dhe shkarkojnë ujin, tashmë të 
ngrohtë, në burimin lokal. Sistemet e drejtpërdrejta ishin fillimisht më të 
preferuarit për shkak të thjeshtësisë së tyre, kostos së ulët, dhe mundësisë 
së vendosjes së TEC-eve në vende me sasi të bollshme uji. 

2. Sistemet e mbyllura ose me ri-qarkullim, të cilat bëjnë riqarkullimin e ujit 
ftohës në një cikël të dytë në vend që ta shkarkojnë atë përsëri në burimin 
lokal të ujit. Zakonisht, sistemet e mbyllura përdorin kulla e ftohjeje për 
shkëmbimin e temperaturës së ujit me ajrin. Një pjesë e ujit avullon, ndërsa 
pjesa tjetër dërgohet përsëri në kondensatorin e TEC-it. Meqë riqarkullojnë 
ujin, sistemet e mbyllura kanë nevojë vetëm për ujë shtesë për të 
zëvendësuar sasinë e ujit që avullon në kullën e ftohjes. Si rrjedhojë, këto 
sisteme kërkojnë shumë më pak ujë sesa sistemet e drejtpërdrejta. 

3. Sistemet e ftohjes së thatë, për të ftohur avullin që del nga turbina, në vend 
të ujit përdorin ajër. Këto sisteme ulin konsumin total të ujit në TEC në më 
shumë se 90%. TEC-et që përdorin sistemet e ftohjes së thatë kanë kosto 
më të lartë dhe rendiment më të ulët, gjë që do të thotë më shumë 
karburant për njësi të energjie elektrike të prodhuar dhe që çon në ndotje 
më të lartë të ajrit dhe ndikime më të mëdha mjedisore si pasojë e 
nxjerrjes, përpunimit dhe transportimit të karburantit. 

Siç është shpjeguar në kapitullin 4 të kësaj shtojce, TEC-i i Korçës do të vendoset 
në afërsi të lumit Devoll, ndërsa ai i Kuçovës pranë lumit Osum ose lumit Devoll. 

 Rreziqet natyrore 2.2.3
Rreziqet natyrore kryesore, që mund të ndikojnë negativisht mbi TEC-et e tipit 
CCGT, janë si më poshtë: 

• Përmbytjet 
• Ulja e terrenit 
• Tërmetet 

 
Përmbytjet: TEC-et duhet të vendosen në vende që nuk janë prekur nga 
përmbytjet gjatë 100 viteve të fundit. Nëse TEC-et vendosen në zona që janë të 
njohura për përmbytje, duhet bërë mbrojtja e tyre aktive dhe pasive, nëpërmjet 
masave të posaçme (argjinatura, mure dhe porta kundër përmbytjeve, pompa 
emergjence me kapacitet të lartë, etj.) si dhe vendosjes së paneleve të kontrollit, 
pajisjeve mbrojtëse ose aparaturave kryesore në vende më të ngritura (p.sh. të 
paktën 1 metër) sesa niveli 100 vjecar i ujërave të përmbytjes1. 

 
Ulja e terrenit: Vendodhja e TEC-eve duhet të shmangë zonat që mund të preken 
nga uljet apo rrëshqitjet e tokës. 

 
Tërmetet: TEC-et duhet të vendosen në vende ku rreziku i tërmetit është i vogël. 
Në përgjithësi, vendi i ndërtimit të tyre duhet të shmangë thyerjet tektonike dhe 
sipërfaqet e kontaktit ndërmjet formacioneve të ndryshme gjeologjike. Përveç 
kësaj, niveli i ujërave nëntokësore dhe litologjia e formacioneve gjeologjike luajnë 
rol vendimtar në rast tërmetesh të forta. 
 

                                                        
1 http://www.imia.com/wp-content/uploads/2015/10/IMIA-WGP-09115-CCPP-Combined-Cycle-Power-

3 TEC-et me Turbinë Gazi me Cikël të 
Kombinuar (CCGT)  

3.1 Përshkrim i Shkurtër i Teknologjisë së CCGT  
Një impiant tipik CCGT përfshin turbinën me avull, mekanizmat e transmetimit dhe 
reduktimit të shpejtësisë (nëse janë të nevojshme) dhe gjeneratorin. Gazrat e 
djegies dërgohen në bojlerin e prodhimit të avullit . Avulli përdoret për të prodhuar 
energji elektrike me anë të një turbine avulli. 

 

 

Figura 3-1: Skema e një impianti të kombinuar për prodhim energjie elektrike e nxehtësie 

Në këtë skemë, turbina me gaz dhe ajo me avull paraqiten duke vënë në punë një 
gjenerator të përbashkët. Në impiantet aktuale, turbinat mund të vënë në punë 
gjeneratorë të veçantë. Ndërkohë që sistemi me një bosht të vetëm kontribuon 
drejt besueshmërisë më të lartë, sistemet me shumë boshte kanë rendiment të 
përgjithshëm pak më të lartë. 

Kondensatori ftohet nga uji që kthehet nga rrjeti i ngrohjes qendrore. Meqë ky ujë 
ngrohet më pas nga gazrat e oxhakut të turbinës me gaz, temperatura e 
kondensimit mund të jetë mjaft e ulët. 

Rendimenti i përgjithshëm i energjisë së prodhuar varet nga temperatura e daljes 
së gazit në oxhak, ndërsa rendimenti i energjisë elektrike varet, përveç 
karakteristikave teknike, edhe nga temperatura e dërgimit të ujit për ngrohje 
qendrore. Megjithatë, kur TEC-et nuk kanë mundësi ta shesin energjinë termike 
për ngrohje qendrore kondensatori ftohet me ujë deti, lumi, ose liqeni. 

TEC-et që mund të ndryshojnë mënyrën e gjenerimit të energjisë, nga mënyra me 
kondesim (vetëm për prodhim energjie elektrike) në atë me presion të pasëm (për 
prodhimin e energjisë elektrike dhe asaj termike për ngrohje qendrore), kanë 
nevojë për një turbinë të posaçme avulli. Turbina të tilla zakonisht nuk prodhohen 
me kapacitete të vogla dhe, për këtë arsye, TEC-et e këtij lloji janë rentabël vetëm 
kur kanë fuqi të instaluar të lartë. 

Fuqia gjeneruar nga turbinat me gaz është përgjithësisht sa dyfishi i fuqisë së 
gjeneruar nga turbinat me avull. Një turbinë me avull që ndryshon mënyrën e 
punës nga ajo me kondesim në temperaturën e ujit të detit, në atë me presion të 
pasëm në temperaturën e kthimit të ngrohjes qendrore, zakonisht humbet rreth 
10% të rendimentit të prodhimit të energjisë elektrike. 

 Karburantet 3.1.1
Karburantet tipike janë gazi natyror dhe nafta e lehtë. Disa turbina me gaz mund 
të furnizohen me lëndë djegëse të tjera si GLN, biogaz etj. ndërsa disa të tjera 
mund të përdorin si gazin ashtu edhe naftën. Turbinat me gaz kanë nevojë për 
presion gazi prej 20-67 bar. 

 Prodhimi i energjisë 3.1.2
Energjia e krijuar përbëhet nga energjia elektrike dhe ajo termike, e cila përdoret 
për ngrohje qendrore ose për proceset industriale. 

 Kapacitetet tipike 3.1.3
Turbina më e përdorur në TEC-et e tipit CCGT është, pothuajse gjithnjë, turbina 
industriale e klasit F me fuqi 280 MW. Kur kombinohet me turbinën me avull, 
kapaciteti i TEC-eve arrin deri në 440 MW. Të dhënat tipike të TEC-eve të 
kombinuar me kapacitete të larta (100 - 400 MW) jepen në kapitullin 3.1.7. 

 Aftësia për përshtatje 3.1.4
TEC-et me Turbina Gazi me Cikël të Kombinuar mund të përshtaten në pjesën e 
përparme ose në pjesën e pasme si një njësi e vetme. Nëse turbina me avull del 
jashtë funksionit, turbina me gaz mund të funksionojë ende duke i dërguar gazrat e 
nxehtë nga oxhaku në një bojler të projektuar për temperatura të larta, ose në 
tubacionin anashkalues. 

Deri në një farë mase, TEC-et e tipit CCGT mund të funksionojnë me ngarkesë të 
pjesshme, por kjo zvogëlon rendimentin e energjisë. 

Zakonisht, impiantet CCGT janë të pajisura me helika drejtuese me thithje të 
ndryshueshme, që përmirësojnë rendimentin në ngarkesë të pjesshme prej 85-
100%, duke i bërë ngarkesat e pjesshme të krahasueshme me impiantet 
konvencionale të energjisë me avull që funksionojnë në këto nivele ngarkese. Një 
tjetër mënyrë për të përmirësuar rendimentin e ngarkesës së pjesshme është 
ndarja e kapacitetit të përgjithshëm në disa njësi CCGT të vecanta. 

 Anët pozitive dhe negative 
Impiantet CCGT me gaz natyror kanë kosto të ulët investimi kapital, rendiment të 
lartë të energjisë elektrike dhe kohë të shkurtër ndërtimi e vënieje në punë. 

Kapaciteti i TEC-it është i rëndësishëm: kostoja specifike për impiantet nën 200 
MW rritet në mënyrë të konsiderueshme me uljen e e kapacitetit. Prirja e 
përgjithshme për rendiment më të lartë mund të rezultojë në kosto specifike paksa 
më të lartë. 

Raporti i lartë ajër/karburant për turbinat me gaz çon përgjithësisht në uljen e 
rendimentit për një temperaturë të caktuar të ftohjes së gazit në oxhak, në 
krahasim me ciklet me avull dhe gjenerimin e kombinuar bazuar në motorët me 
djegie te brendëshme. Megjithatë, impiantet me cikël të kombinuar janë ndër 
teknologjitë më të mira në lidhje me raportin energji elektrike/ngrohje. Për këtë 
arsye, rendimenti i përgjithshëm disi më i ulët mund të justifikohet nga rendimenti 
shumë i lartë i prodhimit të energjisë elektrike. 

 Shënime shtesë 3.1.6
Pjesët kryesoretë rrotulluese (turbina me gaz, turbina me avull dhe gjeneratori) 
përbëjnë rreth 45-50% të kostove të investimeve (çmimi total për kontratë me 
çelësa në dorë). Gjeneratori me avull për rikuperimin e nxehtësisë përbën rreth 
20% të kostos, balancimi i impiantit dhe sistemi elektrik rreth 15% të kostos, 
punimet e ndërtimit përbëjnë rreth 15%, ndërsa pjesa tjetër përbëhet nga punime 
ose pajisje të ndryshme. 

 Të dhëna tipike 3.1.7
Të dhënat më poshtë i takojnë impianteve me kapacitet të lartë me turbina të 
posaçme avulli. 
 
Tabela 3.1: Energjia dhe të dhënat teknike për një CCGT me turbine të posaçme avulli 
Energjia / të dhënat teknike 
Kapacitetet gjeneruese për një njësi (MW)	 100 - 400 
Rendimenti neto i energjisë elektrike (%), kondensim 1)	 55 - 58 
Koeficienti Cv 2)	 0.13 
Gatishmëria (%)	 94 
Jetëgjatësia teknike (vjet)	 25 
Koha e ndërtimit (vjet)	 1.5 - 2 
Mjedisi 
NOx (g për GJ karburant) 48 
CH4 (g për GJ karburant) 1.5 
N2O (g për GJ karburant) 1.0 
Të dhënat financiare 
Investimi nominal (m€/MW) 0.87 

Kostot fikse Sh&M (€/MW/vit) 30,000 
Kostot e ndryshueshme Sh&M (€/MWh) 2.5 
Aftësia rregulluese  
Rezervat e shpejta (% për minutë) 10 
1) Rendimenti i energjisë elektrike është i barabartë me furnizimin e përgjithshëm të energjisë elektrike në 

rrjet pjesëtuar me konsumin e karburantit. Rendimenti shprehet në përqindje. 
2) Vlera e-Cv përcaktohet si humbja e prodhimit të energjisë elektrike, kur prodhimi i nxehtësisë rritet me një 

njësi, për prurje konstante të karburantit. Vlera jepet në temperaturën 100°C për daljen dhe 50°C për 
kthimin e sistemit të ngrohjes qendrore. 

3.2 Të dhëna specifike për TEC-et e Korçës dhe 
Kuçovës 

Siç është paraqitur në MPG për Shqipërinë, dy TEC-et e mundshëm janë 
konsideruar si ngarkesa spirancë: 

- TEC-i 2 në Korçë, me kapacitet të instaluar 200 MW dhe që do të vihet në 
punë në vitin 2030; 

- TEC-i 3 në Kuçovë, me kapacitet të instaluar 200 MW dhe që do të vihet 
në punë në vitin 2040; 

TEC-et me gaz natyror supozohet të jenë plotësues të energjisë elektrike të 
gjeneruar nga burime hidrike dhe burime të tjera të rinovueshme, për të balancuar 
luhatjet e prodhimit nga këto burimet, për të siguruar energjinë e nevojshme gjatë 
periudhave të pikut të ngarkesës, si dhe për të ofruar shërbime dytësore (balancim, 
etj.) për sistemit elektrik. 

Në tabelën e mëposhtme paraqitet parashikimi për prodhimin mesatar të energjisë 
vjetore dhe konsumin e gazit natyror për të dy TEC-et e përfshira në MPG. 

Tabela 3-2: Prodhimi i parashikuar vjetor i energjisë dhe konsumi gazit natyror në TEC-et 
CCGT 2030 2035 2040 
 GWh mmk GWh mmk  GWh mmk  
TEC-2 në Korçë 750 124 760 126 756 125 
TEC-3 në Kuçovë - - - - 756 125 
Burimi: Raporti i Vlerësimit të Kërkesës dhe Furnizimit me Gaz, MPG për Shqipërinë, 2016 

4 Vlerësimi Mjedisor 

4.1 Ndikimet e mundshme kryesore 

 Faza e ndërtimit 4.1.1
Ndikimet e mundshme në mjedis gjatë fazës së ndërtimit të një TEC-i me Turbinë 
Gazi me Cikël të Kombinuar janë ndikimet tipike të objekteve të infrastrukturave 
industriale. Nëse TEC-i vendoset në një zonë ku nuk ka ndikime të mundshme të 
rëndësishme në mjedisin natyror, i vetmi ndikim mbetës nga kjo fazë është 
përdorimi i tokës, ndikim i cili do të vazhdojë deri në fund të jetës së TEC-it. 

Siç shpjegohet në seksionet 4.2 dhe 4.3 më poshtë, vendndodhjet e propozuara të 
TEC-eve të Korçës dhe të Kuçovës do të mënjanojnë ndikimet e rëndësishme në 
mjedisin natyror, përveç zënjes së përherëshme të tokës. 

 Faza e shfrytëzimit 4.1.2
Ndikimet e mundshme tipike gjatë fazës së shfrytëzimit të një TEC-i përfshjnë 
kryesisht ndikimet në mjedisin natyror, në shëndetin e popullsisë, përdorimin e 
tokës dhe aspektet socio-ekonomike. 

Ndikimet në mjedisin natyror përfshijnë kryesisht emetimet në ajër, në ujë, në 
tokë, dhe ndikimet në peizazh. 

Ndikimet në cilësinë e ajrit dhe në nivelin e zhurmave janë të parëndësishme dhe 
mbështeten në normativa të sprovuara. 

Ndikimi në burimet ujore përfshin kryesisht shkumën e shkarkuar në ujë, e cila, në 
dendësi të ulët, nuk është e dëmshme. Përgjithësisht, përvoja ndërkombëtare 
(Mbretëria e Bashkuar2), tregon që nuk ekzistojnë normativa specifike standard për 
sasinë e “ppm” së shkumës dhe shumica e normativave bazohen në kritere 
subjektive. Megjithatë, TEC-et që do të ndërtohen në Shqipëri duhet të plotësojnë 
të gjitha standardet Shqiptare dhe ato Evropiane në lidhje me shkarkimet në 
burimet ujore. 

                                                        
2 referohuni tek shënimi 1 

Eksperienca në Sh.B.A. dhe në Evropë tregon se ndikimet e mundshme të TEC-
eve në tokë janë kaq të vogla saqë nuk merren në konsideratë. 

Ndikimi në peizazh është zgjat gjatë gjithë jetës së TEC-it dhe mund të zbutet duke 
marrë masat e duhura. 

Shëndeti dhe siguria: Rreziku mbi sigurinë e përgjithshme varet nga masat e 
sigurisë dhe nga zbatimi i standardeve të përgjithshme SSM. Nëse standardet e 
ruajtjes së shëndeti, sigurisë e mjedisit zbatohen siç duhet, zvogëlohet rreziku për 
punonjësit, ndërsa rreziku për popullsinë jashtë TEC-it është krejt i parëndësishëm. 

Ndikimi në përdorimin e tokës është i përhershëm dhe nuk mund të shmanget. 
Secili nga TEC-et e Korçës dhe Kuçovës do të kërkojë rreth 2 ha sipërfaqe toke, e 
cila mund të rikuperohet vetëm në fund të jetës së TEC-it. Sidoqoftë, ky ndikim 
mund të zbutet duke marrë masat e duhura, të cilat rekomandohen edhe në VSM 
mbi MPG të Shqipërisë. 

Ndikimet në mjedisin socio-ekonomik gjatë shfrytëzimit të TEC-it janë positive dhe 
të rëndësishme. Ato përbëjnë arësyen e planifikimit të projektit, zgjasin gjatë gjithë 
jetës së TEC-it dhe përfshijnë sa më poshtë: 

• Ndikim financiar, në shkallë kombëtare dhe lokale, si rrjedhim i prodhimit të 
energjisë elektrike me kosto më të arsyeshme se sa energjia e importuar. 
Gjithashtu, TEC-et mund të prodhojnë nxehtësi për ngrohje banesash, 
serrash, ose përdorime të tjera në sektorin industrial apo të shërbimeve,  

• Rritja e aktiviteteve industriale si dhe e nivelit të punësimit si rrjedhojë e 
prodhimit të energjisë elektrike do të sjellë rritjen e të ardhurave nga taksat 
në nivel lokal e kombëtar, një pjesë e të cilave do të përdoret për 
përmirësimin e infrastrukturave (rrugët, rrjeti i ujërave të zeza, hapësirat e 
gjelbëra, rrjeti i energjisë elektrike, ruajtja dhe mirëmbatja e objekteve të 
trashëgimisë kulturore, etj), 

• Shtimin e infrastrukturës së tregëtisë dhe shërbimeve si rrjedhojë e rritjes 
së të ardhurave nga rritja e nivelit të punësimit, 

• Përmirësimi i mirëqenjes si rrjedhojë e të ardhurave që vijnë nga rritja e 
punësimit do të sjellë përmirësimin e kushteve shëndetësore dhe 
infrastrukturës së shërbimeve shëndetësore, 

• Demografia: rritja e punësimit do të motivojë banorët e zonës së projektit 
që të mos emigrojnë. 

4.2 TEC-i i kombinuar i planifikuar në Korçë 
Zgjedhja e vendit të përshtatshëm për vendosjen e TEC-it të ardhshëm të Korçës 
do të varet nga: 

• Kërkesat e TEC-it, në lidhje me burimet ujore, përdorimin e tokës, rreziqet 
gjeologjike, etj., 

• Pozicioni i gazsjellësit TAP dhe i CP të ardhshme, 
• Vendndodhja e linjave ekzistuese ose të planifikuara të tensionit të lartë, e 

nënstacioneve elektrike, e objekteve industriale dhe e çdo infrastrukture 
tjetër, 

• Karakteristikat biofizike të zonës së projektit, duke përfshirë biodiversitetin 
dhe zonat e mbrojtura, zonat e prekura nga përmbytjet, zonat me rreziqe 
gjeologjike, etj., 

• Vendndodhja e zonave dhe objekteve të trashëgimisë kulturore, sidomos 
zonat e njohura arkeologjike dhe, në përgjithësi, zonat që kanë mundësi të 
përmbajnë objekte arkeologjike ende të pazbuluara.  

Zona e Korçës përshkohet nga dy lumenj: Devolli dhe Dunaveci. Prurja vjetore 
mesatare e Dunavecit është rresh 1m3/s, ndërkohë që ajo e Devollit është rreth 
5m3/s. Duke u mbështetur në këto shifra dhe në nevojat për ujë të sistemit të 
ftohjes së TEC-it, ky i fundit duhet të vendoset pranë lumit Devoll. Duhet theksuar 
se në lumin Devoll, rreth 200m në lindjeperëndim të nënstacionit të Zëmblakut, mbi 
lumin Devoll, është ndërtuar një pendë për qëllime vaditjeje. Kjo pendë mund të 
jetë e dobishme për marrjen e ujit për ftohjen e TEC-it të ardhshëm të Korçës. 

Nga Cangonj deri në Maliq, lumi i Devollit kalon mes tokavsh të ulëta, një pjesë e 
të cilave, deri në vitin 1948, ishte mbuluar nga këneta e Maliqit. Megjithëse kjo 
kënetë u tha në vitin 1948 dhe u transformua në tokë bujqësore, ekziston akoma 
rreziku i përmbytjeve nga lumi i Devollit në periudha rreshjesh shumë të forta (shih 
Figura 4-1). Për më tepër, gjithë zona e ish kënetës është e prekur nga fenomeni i 
fundosjes së tokës. Si rrjedhojë, zgjedhja e vendit të ndërtimit të TEC-it të 
ardhshëm të Korçës duhet të shmangë ish kënetën. Në këtë fazë të studimit, do të 
rekomandohej që vendi i ndërtimit të zgjidhej midis fshatit Cangonj dhe ish kënetës 
së Maliqit. 

 

Figura 4-1: Nëntor 2015. Përmbytje e fushës së Maliqit (zona e ish kënetës) nga lumi i  Devollit 

Figura 4-2: Pamje e pjesës lindore të zonës së projektit, ku duket LATL 400kV, që lidh Shqipërinë 
me Greqinë. 

 

 

Figura 4-3: Pamje Jug-Veri e Devollit në grykën e Cangonjit. TAP dhe LATL 400 kV Shqipëri-
Greqi kalojnë në jug të kësaj zone. 

Figure 4-4 Pamje Jug-Veri e nënstacionit të Zëmblakut dhe pendës së grykës së Cangonjit. 

 

Figura 4-5: Pamje nga veriperëndim-veri-verilindje e nënstacionit të Zëmblakut, digës së Cangonjit dhe ultësirës së Maliqit, 
ku duket TAP që kalon në jug të nënstacionit dhe LATL 400 kV Shqipëri-Greqi në veri-juglindje të tij. 

 

Figura 4-6: Harta e kufizimeve mjedisore të zonës së propozuar për ndërtimin e TEC-it të Korçës. 

Bazuar në sa më sipër, zona e mundshme për ndërtimin e TEC-it të ardhshëm të 
Korçës do të jetë përafërsisht si në hartën tek Figura 1-1. 
 
Brenda kësaj zone, zgjedhja me saktësi e vendit të ndërtimit të TEC-it të Korçës do 
të bëhet gjatë hartimit të projektit të detajuar dhe VNM-së së tij. Sipas ligjit Shqiptar 
mbi VNM, shtesa 1(2), projekti i ardhshëm i TEC-it të Korçës, duke përfshirë edhe 
zgjedhjen e vend-ndërtimit së tij, duhet t’i nënshtrohen një VNM-je të thelluar. 

Në zgjedhjen përfundimtare të vend-ndërtimit të TEC-it duhet marrë në konsideratë 
sa më poshtë: 

• Përdorimi i tokës, 
• Zonat me rrezik përmbytjeje, 
• Karakteristikat gjeoteknike, sidomos rreziku i uljes së terrenit dhe thyerjet 

tektonike 
• Distanca optimale nga CP e gazsjellësit TAP, nga nënstacioni i Zëmblakut,  

nga LATL 400kV dhe 110kV, nga rruga kombëtare dhe nga shtëpitë më të 
afërta, 

• Vendndodhjen e pendës së Devollit në grykën e Cangonjit, 
• Vëmendje e veçantë i duhet kushtuar trashëgimisë kulturore, e cila në këtë 

zonë është shumë e pasur. 

Në përgjithësi, procesi i zgjedhjes së vendit të ndërtimit të TEC-it duhet bazuar në 
rekomandimet e VSM-së. 

Ndikimi kryesor negativ është zënja e përherëshme e tokës (2 ha) për ndërtimin e 
TEC-it. Ndikimet e tjera në burimet ujore, biodiversitet, ajrër, ndryshimin e klimës, 
etj, janë të papërfillshme. 

Si përfundim, mbështetur në kërkesat e projektit dhe në karakterisitikat mjedisore e 
sociale të zonës së projektit, mund të themi se ndërtimi i TEC-it të kombinuar të 
Korçës është i realizueshëm nga pikpamja e ndikimit në mjedis. 

4.3 TEC-i i kombinuar i planifikuar në Kuçovë 
Zgjedhja e vendit të përshtatshëm për vendosjen e TEC-it të ardhshëm të Kuçovës 
do të varet nga: 

• Kërkesat e TEC-it, duke përfshirë burimet ujore, përdorimin e tokës, 
rreziqet gjeologjike, etj., 

• Pozicioni i gazsjellësit TAP dhe të CP së ardhshme në Berat, 
• Vendndodhja e linjave ekzistuese ose të planifikuara të tensionit të lartë, e 

nënstacioneve, e objekteve industriale dhe e çdo infrastrukture tjetër, 
• Karakteristikat biofizike të zonës së projektit, duke përfshirë biodiversitetin 

dhe zonat e mbrojtura, zonat me rrezik përmbytjeje, zonat me rreziqe 
gjeologjike, etj., 

• Vendndodhja e banesave më të afërta dhe e zonave të trashëgimisë 
kulturore.  

Zona e Kuçovës përshkohet nga dy lumenj: Devolli dhe Osumi, të cilët bashkohen 
pranë fshatit Arrëz për të formuar lumin Seman. Prurja mesatare vjetore e lumit 
Osum, në stacionin e matjes në Urën Vajgurore, është rreth 33m3/s, ndërsa ajo e 
lumit Devoll në Kozare është rreth 47m3/s. Bazuar në sa më sipër, si dhe në 
nevojat për ujë të sistemit të ftohjes së TEC-it me gaz, të dy lumenjtë e mësipërm 
kanë të ujë mjaftueshëm për ftohjen e TEC-it të ardhshëm të Kuçovës. 

Nga Ura Vajgurore deri në fshatin Arrëz, ku ai bashkohet me lumin Devoll, Osumi 
kalon nëpër ultësirë, peizazhi i së cilës karakterizohet nga toka bujqësore, kulla 
pusesh nafte dhe banesa fshati. Një pjesë e zonës së gjerë të projektit të TEC-it të 
ardhshëm të Kuçovës është subjekt i përmbytjeve nga të tre lumenjtë: Osumi, 
Devolli dhe Semani. 

 

Figura 4-7: Pamje verilindje-jugperëndim. Peizazh i pjesshëm në zonën midis Kozares dhe Urës 
Vajgurore  

 

 

Figura 4-8: Pamje jugperëndim-verilindje. Peizazh në zonën midis Kozares dhe Urës Vajgurore, 
në anën e majtë të Osumit. 

Të dhënat mbi përmbytjet dhe studimet mbi rreziqet e tyre tregojnë se zonat që 
përmbyten nga Semani ndodhen pranë fshatrave Arrëz, Çiflik, Ferras, Kozare dhe 
Banaj. Kjo zonë me rrezik përmbytje përfshin edhe pikën e bashkimit të Devollit me 

Osumin. Përmbytja më e madhe e regjistruar ka ndodhur në dimrin mes viteve 
1962-1963. Të dhënat e kësaj përmbytjeje tregojnë se në ultësirën në të dy anët e 
Semanit, Devollit e Osumit niveli më i lartë i ujërave ishte më pak se 30cm. Duhet 
theksuar se kjo zonë është prekur vetëm nga përmbytje prej plotave. 

Në pellgun ujëmbledhës të Semanit, përmbytjet e viteve 1971-1972 arritën gati të 
njëjtin nivel uji si përmbytja e viteve 1962-1963. Megjithatë, duhet shënuar se për 
t’u mbrojtur nga përmbytjet, mbas ngjarjeve të viteve 1962-1963, gjatë brigjeve të 
Semanit, Devollit e Osumit janë ndërtuar argjinatura mbrojtëse si dhe disa kanale 
kulluese. Si rezultat i këtyre masave mbrojtëse, përmbytje si ato të viteve 1962-
1963 nuk kanë ndodhur më. Si rrjedhojë, përmbytjet prej plotave nuk përfaqësojnë 
rrezik për TEC-in e ardhshëm nëse vendndodhja e tij planifikohet të paktën 0.5m 
më lart se sa brigjet e lumenjve. Një vendndodhje në kuotë më të lartë do të ofrojë 
siguri më të madhe ndaj përmbytjeve. 

 

Figura 4-9: Harta e kufizimeve mjedisore të zonës së propozuar për ndërtimin e TEC-it të 
Kuçovës. 

Pjesa kryesore e zonës së mundshme për ndërtimin e TEC-it të ardhshëm të 
Kuçovës shtrihet mbi zhavorret ujëmbajtëse Kuaternare të Beratit, prej nga   
furnizohen të gjithë fshatrat e zonës me ujë të pijshëm, nëpërmjet puseve 
hidrogjoelogjike të shpuar në zonën midis fshatrave Banaj dhe Çiflik. Puset që 
furnizojnë Kuçovën me ujë ndodhen pranë Urës Vajgurore dhe tubi i ujit të pijshëm 
kalon përgjatë rrugës Ura Vajgurore-Kuçovë. Zona ushqyese e shtresës 
ujëmbajtëse të Beratit ndodhet larg zonës së projektit. Për më tepër, depozitimet 
sipërfaqësore që mbulojnë zhavorret ujëmbajtëse të Beratit kanë trashësi 
relativisht të madhe (deri në 40m) dhe përshkueshmëri të ulët. Kjo bën që ujërat 
sipërfaqësore të depërtojnë shumë pak në këto shtresa dhe si pasojë, nëse merren 

masat e duhura zbutëse, rreziku i ndotjes së ujërave nëntokësore është i 
papërfillshëm. 

Lëngëzimi i truallit nuk përfaqëson ndonjë rrezik për TEC-in e ardhshëm për shkak 
trashësisë së konsiderueshme (mbi 35m) të shtresës sipërfaqësore me përmbajtje 
argjilore-alevrolite-ranore, praktikisht të papërshkueshme. 

Zona e projektit përfshin një linjë ajrore e tensionit të lartë prej 220kV, e cila lidh 
Elbasanin me Fierin, linjën TL prej 110kV, e cila lidh Kuçovën me Marinzën, linjën 
e ardhshme TL prej 400kV, e cila do të lidhë Elbasanin me Fierin dhe aeroportin 
ushtarak të Kuçovës. 

Infrastruktura e zonës përfshin, ndër të tjera, një numër kullash pusesh nafte dhe 
dy tubacione nafte (Figura 4-9), të cilat duhen shmangur gjatë zgjedhjes së vendit 
të ndërtimit të TEC-it të ardhshëm të Kuçovës. 

 

Figura 4-10: Pamje e zonës Arrëz-Kozare me fusha bujqësore dhe disa kulla pusesh nafte. 

Si pasojë, kufizimet kryesore mjedisore dhe socio-ekonomike të vendndodhjes së 
TEC-it të ardhshëm të Kuçovës janë sa më poshtë: 

• Zonat që mund të preken nga përmbytjet, 
• Infrastruktura e naftës (puset e naftës, rezervuarët e naftës dhe tubat), 
• Linjat ajrore ekzistuese të transmetimit të energjisë elektrike, si dhe ato të 

planifikuara në të ardhmen, 
• Banesat e fshatrave. 

Bazuar në sa më sipër, zona e mundshme për vendosjen e TEC-it të ardhshëm të 
Kuçovës do të jetë përafërsisht si në hartën tek Figura 1-2. 

Brenda kësaj zone, zgjedhja me saktësi e vendit të ndërtimit të TEC-it të Kuçovës 
do të bëhet gjatë hartimit të projektit të hollësishëm dhe VNM-së së tij. Sipas ligjit 
Shqiptar mbi VNM, shtojca 1(2), projekti i ardhshëm i TEC-it të Kuçovës, duke 
përfshirë edhe zgjedhjen e vendosjes së tij, duhet t’i nënshtrohen një VNM-je të 
th.elluar 

Në zgjedhjen përfundimtare të vend-ndërtimit të TEC-it duhet marrë në konsideratë 
sa më poshtë: 

• Sipërfaqja e nevojshme e  tokës dhe distanca nga banesat më të afërta, 
• Distanca optimale nga LATL 110kV, 220kV dhe LATL e ardhshme prej 

400kV që lidhin Elbasanin me Fierin, 
• Distanca e duhur nga nënstacionet elektrike, 
• Distanca e duhur nga lumenjtë, për të plotësuar nevojat për ujë ftohjeje, 
• Distanca e duhur nga puset, tubatcionet dhe depozitat e naftës, 
• Vendndodhja e zonave/objekteve të trashëgimisë kulturore, 
• Vëmendje e veçantë i duhet kushtuar mënjanimit të zonave që mund të 

preken nga përmbytjet në rast plotash, 

Në përgjithësi, procesi i zgjedhjes së vendit të ndërtimit të TEC-it duhet të 
mbështetet në rekomandimet e VSM-së. 

Nëse respektohen rekomandimet e mësipërme, i vetmi ndikim negativ do të jetë 
zënia e përherëshme e tokës (2 ha) për ndërtimin e TEC-it. Ndikimet e tjera në 
burimet ujore, biodiversitetin, ajrin, ndryshimin e klimës, etj, do të jenë të 
papërfillshme. 

Si përfundim, mbështetur në kërkesat e projektit dhe në karakterisitikat mjedisore e 
sociale të zonës së projektit, mund të themi se ndërtimi i TEC-it të kombinuar të 
Kuçovës është i realizueshëm nga pikpamja e ndikimit në mjedis. 

5 Përfundime dhe Rekomandime 
Bazuar në:  

• Objektivat mjedisore të VSM mbi MPG për Shqipërinë; 

• Rezultatet e konsultimeve gjatë procesit të VSM,  

• Njohjes paraprake të gjendjes së mjedisit në zonën e TEC-eve, 

• Kërkesave të TEC-eve për tokë dhe përmbushjes së standardeve të 
vendndodhjeve të tyre,  

mund të themi se, në rastin e TEC-eve në Korçë e Kuçovë:   

1. I vetmi objektiv i MPG që nuk përputhet me objektivat e VSM për mbrojtjen 
dhe përmirësimin e gjendjes së mjedisit, lidhet me zënien e 2 ha tokë nga 
cdo TEC. Kjo papajtueshmëri mund të zbutet duke zgjedhur vendndërtimin 
e TEC-eve sipas rekomandimeve të VSM mbi përdorimin e tokës, 

2. Në përzgjedhjen e zonave ku mund të ndertohen TEC-et e Korçës e të 
Kuçovës, u paten parasysh rekomandimet e dhëna në raportin 
përfundimtar të VSM (referohu tek paragrafi 3.2.4 i përmbledhjes jo-teknike 
të VSM). Në këto rekomandime përfshihet edhe thelbi i rezultateve të 
konsultimeve me palët e përfshira në procesin e VSM, 

3. Përzgjedhja e saktë e vendndërtimit të secilit TEC do të bëhet gjatë 
hartimit të projektit të hollëshishëm dhe VNM-së përkatëse, 

4. Përzgjedhja e saktë e vendndërtimit të TEC-it Kuçovë kërkon kujdes të 
veçantë për shmangjen e vendeve që mund të preken nga përmbytjet dhe 
të infrastrukturës së industrisë së naftës. 


